
 Atòbius in lìngua sarda: atòbiu de tres

Sa televisioni, su cìnema e sa ràdiu

Totus scideus chi sa ràdiu dd’iat inventada unu italianu, Guglielmo Marconi, ma non

totus scideus chi  Marconi fut  stètiu prus lestru de unu russu Aleksandr Popov. A

primìtziu sa ràdiu fut imperada cumenti nosu imperaus oi su telèfunu, po mandai

messàgius. Candu su Titanic fut afunghendinci su cumendanti iat imperau pròpri sa

ràdiu po pediri agiudu. Ma giai sùbitu sa genti iat cumprèndiu chi sa ràdiu iat a essi

pòtziu essi  una aina po arribai a totus finas is prus pòvurus puru. In su 1920 iat

incarrerau a trasmiti sa primu statzioni ràdiu in su Rennu Uniu e in duus annus in

Amèrica teniant giai pagu mancu de duxentus statzionis. Medas regimis iant imperau

sa ràdiu po fai propaganda. Unu contu che fait arriri e est acapiau puru a sa stòria de

su cìnema, est cussu chi tenit cumenti a protagonista Orson Welles chi iat lìgiu unu

adatamentu de su contu de H.G.Welles fadenti a timiri totus is chi fiant ascutendi.

Mancai a primìtziu e a s’acabu de su contu essint donau totus is avisus chi Orson

Welles fut ligendi feti unu contu, sa genti chi iat allutu sa ràdiu a pustis non dd’iat

cumprèndiu e iant incarrerau a si fui asustraus ca pentzant chi fessit arribendi genti de

àterus mundus po bociri a totus. A chini fut cutu a crèsia a chini iat pigau sa màchina

po circai de andai non si cumprendit a innoi. Su lìburu in chistioni fut Sa gherra de is

mundus. Pagus annus fait Tom Cruis iat pigau parti a una versioni noa de su film

cumenti a primu atori. 

Ma s’arragodais cumenti fiant is ràdius a primìtziu? In domu de bosàterus ndi

teniais una?

Po su chi pertocat su cìnema invècias ddu iant inventau, podeus nai aici, is fradis

Lumière, ca issus po primus iant organizau una sèrie de proietzionis  a pagamentu a

Parigi. Totus, deu creu s’ammentaus is films de is fradis Lumière, unu po totus cussu

de su trenu chi parrit stupendinci de su schermu (L'Arrivée d'un train à La Ciotat ), o

Progetu “Sa lìngua in Quartu” finantziau cunforma a sa L. 482/1999 e L.R. 22/2018



puru cussu cun sa luna chi portàt is ogus e sa buca e nci dda sparant unu botu de

liàuna a unu ogu (Voyage dans la lune). De ingunis a s’abertura de is salas po andai

castiai films su passu fut curtzu e sa genti iat incarrerau a pigai is films cumenti a unu

modu po si atòbiai e nci passai su tempus. In Casteddu puru ddoi fiant cìnemas in is

primus annus de su ‘900. Innoi imoi nc’est La Rinascente ddoi fiat su cìnema Iris chi

iat serrau giai sùbitu a primìtziu de su 1920. Ma in Casteddu ndi ddoi fiant medas.

Sèmpiri in is annus ‘20 parrit chi nci ndi fessit unu puru a Biddanoa, serrau a lestru

cussu puru e a pustis totus is chi s’amentaus totus: su Due Palme a costau de Sa

Manifatura, su Capitol e s’Olimpia in bia Roma, s’Odeon acanta de bia Garibaldi.

Bosàterus scideis chi nci ndi fiant àterus? Si praxiat, si praxit andai a cinema? E

cali sunt is films chi si praxint de prus? 

Giallu, thriller, horror, cumèdia, romànticu

Contaimì de unu film chi s’est pràciu meda e poita

Po su chi pertocat  su teatru de pagu apu scobertu chi innoi imoi ddoi est  s’hotel

Regina Margherita in Casteddu a inantis ddoi fut unu teatru spantosu su Politeama a

innoi andàt su Rei e sa famìllia sua puru. Ma a inantis de cussu ddoi fut su chi imoi

est su Teatro Civico. Cussu fut su teatru personali de sa famìllia Zapata, is meris de

cussa domu chi nc’est in Barùmini innoi asuta ant agatau unu nuraxi. 

A chini de bosàterus praxit su teatru? 

